
				এই পাতাটির মুদ্রণ সংশোধন করা প্রয়োজন। 
সুনীল বলে, বিভার আসতে হবে না। কাল আমি ওদের বাড়ী যাব।
নবীন বলে, বিভাদি আপনাকে জানাতে বলেছে যে আপনি যদি যান এগারোটার পরে যাবেন -অঘোরবাবু আপিস চলে যাবার পর ।
কেন ?
তা কিছু বলে নি ।
আল্পনার সঙ্গে দেখা না করেই নবীন বিদায় নেয়। –
ভেতরে গিয়ে আল্পনা শুয়ে পডেছে শুনে সুনীল ব্যাপারটা বুঝতে না পেবে আরও আশ্চৰ্য্য হয়ে যায় ।
তার পাতিরে নবীন আজ নিজের প্রতিজ্ঞা ভঙ্গ করতে এসেছে, তাকে বাইরে বসিয়ে রেখে আল্পনা শুয়ে পড়েছে ।
আল্পনা বোধ হয় জানে না। নবীন আজ তার মান রাখবার জন্য এসেছে, তার কাছে বোধ হয় নবীন প্ৰতিজ্ঞা ভাঙ্গতে রাজী হয় নি, পরে ভেবে চিন্তে মত পরিবর্তন করেছে।
রাগে অভিমানে আল্পনা হয় গ্ৰে' নবীনের সঙ্গে দেখাও করেনি, নবীন তার মান রাখতে এসেছে না জানায়, কথাও বলে নি।
সে খেতে বসলে আল্পনা উঠে আসে ।
নবীন নিজে থেকে কথা বলেছে নাকি তোমার সঙ্গে ?
বলেছে। নিজে থেকে নয়, আমিই আগে বলেছি । সেটা কিন্তু ওর দোষ
নয, আগে কথা বুলার সুযোগটাই বেচারা পায় নি। তোদের কি হল ? বাগড়া হয়েছে নাকি ? ?
আমার সঙ্গে কথা বন্ধ করেছে ।
কেন ?
তোমার সঙ্গে কথা বলবার জন্যে জোর করেছি যে ।
বাঃ ! চমৎকার ব্যাপার তো তোদের ! আল্পনা মুখ বাকায় ।

